
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কবিতা তোমাকে তবু খুঁজি






আমি শুধু তোমাকেই খুঁজি

মনে মনে, ভাব্নার বনে বনে বুঝি।

ছুটির কামনা-চোখে, রাত-জাগা কাজে

জনতার ভিড় ঠেলে কলরোল মাঝে,

উষর শ্রমিক-পথে, ধূলি ধুম জালে,

যন্ত্রের জ্বালা-চোখে সকালে বিকালে,—

নিশিদিন কত খুঁজি আতি পাতি করে

বাসাহারা পারাবত জল চোখে ভরে।

তোমাকেই খুঁজি শুধু তারকার চোখে

চুমকি-ছড়ানো পথে মুক্তা আলোকে;

ঝিম-ধরা ঘনরাতে স্বপ্নের ফাঁকে

অথৈ ঘুমের নীলে খুঁজি যে তোমাকে।

কাজল মেঘের ঢেউয়ে, ব্যাকুল পাখায়

আঁধির আকুল বনে বাদামী পাতায়

খুঁজে ফিরি ভাবনার ধু ধু বালুচরে

অগণন পাতা ভরে কালির আখরে॥






— ১ —

